
Pou Piblikasyon Imedya: 01/07/2022 GOUVENE KATHY HOCHUL

GOUVENE HOCHUL ANONSE SISPANSYON FEMTI VWA K| GEN RAPO AK
KONSTRIKSYON YO PANDAN FET 4 JIYE A

Y ap limite femti vwa ki an rap0 ak konstriksyon yo pou fasilite deplasman yo
pandan wikenn fet la

Y ap egzote otomobilis yo pou yo ralanti epi mete yo sou kote pou veyikil depanaj
dijans ak veyikil antretyen woutyé yo

Gouvene Kathy Hochul te anonse jodi a ke femti tanpore vwa pou pwojé konstriksyon
wout ak pon yo sou otowout Eta New York yo, pral sispann apati 6 a.m. nan vandredi 1
jiye, pou rive 6 a.m. nan madi 5 Jiyé, pou fasilite deplasman yo pandan wikenn féet 4 jiye
a.

"Avek yon kantite rekd nan deplasman machin nan wikenn 4 jiyé sa, nou vle asire tout
moun rive nan destinasyon yo an sekirite epi avék mwens reta", Gouvéne Hochul te
deklare. "Mwen ankouraje tout moun k ap vwayaje nan wikenn sa pou yo planifye
davans, vwayaje yon fason responsab epi sonje pou mete yo sou kote Ié yo we
sekouris ijans ak travaye yo sou bo wout la ki toujou ap travay pou asire sekirite
otomobilis yo nan wikenn fét sa a. Mwen swete tout Nouyoké yo yon Fét Endepandans
nan lajwa ak sekirite".

Chofé yo dwe okouran ke kek travay ka kontinye déye barye beton pemanan oswa pou
reparasyon ijans. Sispansyon konstriksyon yo aliyen avék Inisyativ Chofé An Premye
(Drivers First) Eta New York la, ki priyorize komodite otomobilis yo pou minimize
anbouteyaj nan sikilasyon an ak reta nan deplasman yo akoz travay sou pon ak wout

yo.

AAA prevwa 48 milyon moun pral vwayaje nan wikenn fet sa a, yon ogmantasyon 3.7
pousan nan 2021. Avek selman vwayaj machin, AAA prevwa yon nouvo reko malgre
gwo pri gaz avek 42 milyon moun k ap vwayaje nan machin.

Gouvene a raple otomobilis yo pou yo aplike Lwa Mete Sou Kote (Move Over Law) eta
a ki egzije chofe yo pou yo ralanti epi mete yo sou kote ak pridans pou veyikil fos
lapolis, kamyon ponpye, anbilans, kamyon remokaj, ak veyikil konstriksyon oswa
antretyen ki kanpe sou bo wout yo nan tout eta.

Espas pou kanpe pou voye teks yo, sa gen ladan enstalasyon pou estasyonman ak
pran woulib (park-and-ride) yo, espas are pou repoze yo, zon séevis yo ak pakin yo ki
sou otowout eta yo ap soutni efo eta a pou redui kantite moun ki distre pandan y ap
kondui yo. Tout espas pou rete pou voye téks yo pral rete ouvri, epi ofri yon kote pou
chofé yo kapab an tout sekirite epi ak tout komodite itilize telefon yo ak Iot aparey mobil
pou fé apel, voye teks, navige epi aksede ak aplikasyon mobil yo. Li patikilyéman
danjere pou voye mesaj teks pandan w ap kondui, poutét sa egzije otomobilis la pou
retire je li sou wout la, lage volan an epi dekonsantre sou kondui.

Otorite Thruway (Thruway Authority) la raple otomobilis yo ke dis zon sévis yo féemen
epi yo an konstriksyon nan kad pwoje envestisman prive ak modenizasyon 450 milyon
dola a. Sevis kabiran yo rete ouvri nan tout lokal yo. Pou asire kontinite sevis pou kliyan
Thruway yo pandan konstriksyon an, pa gen okenn zon ki gen de sévis konsekitif k ap
femen nan menm direksyon vwayaj la pou renovasyon an menm tan. Otomobilis yo ka
we z0on sevis yo epi planifye are yo sou sit enténet Otorite Thruway la ak sou aplikasyon

mobil gratis la.

Direkte Egzekitif Otorite Twotwa Eta New York la, Matthew J. Driscoll, te deklare,
"Pandan wikenn fét sa a, li ekstremman enpotan pou otomobilis yo rete vijilan sou wout
yo epi pou yo pa kondwi ak distraksyon. Sispansyon fémti vwa tanporé yo pral ede
otomobilis yo rive nan destinasyon yo ak mwens reta, men otomobilis yo ta dwe
kontinye rete vijilan paske travayeé ijans yo ap toujou sou wout yo. Tanpri ralanti l€ ou
antre nan yon zon travay epi mete ou sou kote le ou we limyeé ijans epi kondwi an
sekirite".

Komisé Depatman Transpo a (Department of Transportation, DOT), Marie Therese
Dominguez, te deklare, "Sekirite ak konfo piblik k ap vwayaje a se toujou pi gwo
priyorite pou Depatman Transpo Eta New York, epi nou vle fé tout sa nou kapab pou
ede asire ke otomobilis yo pase tout tan posib wikenn sa a ap onore ak selebre
endepandans nasyon nou an avek zanmi ak fanmi olye pou yo chita nan trafik.
Desizyon Gouvené Hochul pou sispann aktivite konstriksyon yo anbrase priyorite
sekirite ak konfo nou yo epi li pral ede Nouyokeé yo rive kote yo bezwen ale avék mwens
reta. Mwen ankouraje tout moun pou yo kondwi san danje, evite nenpot fom distraksyon
epi pou yo mete yo sou kote pou veyikil ijans ak antretyen yo".

Komisé Depatman Veyikil a Moté (Department of Motor Vehicles) a ak Prezidan
Komite Sekirite Sikilasyon Gouvéneé (Governor's Traffic Safety Committee, GTSC)
a, Mark J. F. Schroeder, te deklare, "Sispansyon konstriksyon an pandan wikenn nan
pral ede moun k ap vwayaje sou otowout nou yo rive kote yo bezwen ale, men sa
depann de chak otomobilis pou yo kondwi an sekirite epi pataje wout la ak Iot itilizaté
yo. Tanpri swiv reg wout yo epi sitou ralanti epi mete w sou kote lé w ap pwoche bo
kote travaye ijans yo oswa premye sekouris yo, toujou evite distraksyon epi gen yon
plan pou pa janm kondui avek kapasite afebli. Nou vle tout moun pase yon fét 4 jiye an
sekirite ak nan lajwa".

Sirentandan Lapolis Eta New York la, Kevin P. Bruen, te deklare, "Otowout yo se
youn nan anviwonman travay ki pi danjere sila yo k ap reponn a ijans ak antretyen sou
wout yo rankontre. Malgre travay sou wout yo ki gen rapo ak konstriksyon yo pral
sispann pandan wikenn 4 jiyé a, nou vle raple tout moun pou yo kontinye suiv reg wout
la. Tout moun ta dwe toujou kondwi ak prekosyon nan zon travay yo, obeyi limit vités ki
afiche a epi yo dwe sonje veyikil ijans ak antretyen yo. Ansanm, nou ka fé yon efo
konjwen pou asire tout moun gen yon wikenn féet an sekirite".

Otorite Thruway (Thruway Authority) ankouraje otomobilis yo telechaje aplikasyon mobil
li a ki disponib pou telechaje gratis sou aparey iPhone ak Android yo. Aplikasyon an bay
otomobilis yo aksé dirék nan tan reyél ak asistans pou navigasyon pandan yo sou wout.
Otomobilis yo ka enskri tou pou yo resevwa imel TRANSalert k ap bay denye
enfomasyon sou kondisyon sikilasyon sou Thruway.

Swiv Otorite Thruway sou Twitter @NYSThruway epi sou Facebook nan New York
State Thruway Authority.

Vwayajé yo ka verifye 511INY NYSDOT a anvan yo vwayaje. Pou yo fé sa, y ap rele 5-1-1,
vizite sitweb 511 an, oswa telechaje aplikasyon mobil gratis 511NY la sou iTunes oswa
Google Play. Sevis gratis la pral pémeét itilizate yo tcheke kondisyon wout yo, wé 2219
kamera sikilasyon epi relye a enfomasyon ayeryen ak transpo. Kounye a aplikasyon an
ofri yon mod Kondui (Drive), ki sonnen pou aveti moun k ap kondui sou yon wout yo
chwazi si gen aksidan osinon konstriksyon.

Swiv DOT Eta New York la sou Twitter @NYSDOT epi sou Facebook nan New York
State Department of Transportation.

Depatman Veyikil a Moté a egzote chofé yo pou yo itilize aplikasyon Have a Plan lan
pou ede jwenn yon wout sekirize pou ale lakay yo lé yo soti nan yon selebrasyon kote
yo ka te bwe alkol. Aplikasyon gratis Komite Sekirite Sikilasyon Gouvene a ak
Fondasyon NYS STOP-DWI la te mete disponib lan pemet itilizaté yo deziyen yon
chofé, rele yon taksi oswa woulib an komen, epi revize konsekans ki genyen |é moun
kondi nan kapasite afebli. Itilizaté yo ka menm itilize aplikasyon an pou rapote yon chofé
ki sou oswa ki dwoge. Aplikasyon an disponib pou telefon entélijan Apple, Android, ak
Windows.

Swiv DMV sou Twitter @NYSDMYV epi sou Facebook nan New York State Department
of Motor Vehicles.

